
Á Á śrīmannārāyaṇōpaniṣat Á Á
hariṃ ōm Á Á
atha puruṣō ha vai nārāyaṇō’kāmayata prajāḥ sṛ॑jēyē॒ti Á
nā॒rā॒ya॒ṇātprā॑ṇō jā॒yatē Á
manaḥ sarvēndri॑yāṇi॒ ca Á
khaṃ vāyurjyōtirāpaḥ pṛthivī viśva॑sya dhā॒riṇī Á
nā॒rā॒ya॒ṇādbra॑hmā jā॒yatē Á
nā॒rā॒ya॒ṇādru॑drō jā॒yatē Á
nā॒rā॒ya॒ṇādi॑ndrō jā॒yatē Á
nā॒rā॒ya॒ṇātprajāpatayaḥ pra॑jāya॒ntē Á
nā॒rā॒ya॒ṇāddvādaśādityā rudrā
vasavassarvāṇi ca cha॑ndāġ॒si Á

nā॒rā॒ya॒ṇādēva samu॑tpadya॒ntē Á
nā॒rā॒ya॒ṇē pra॑varta॒ntē Á
nā॒rā॒ya॒ṇē pra॑līya॒ntē Á Á
ōm Á Á
atha nityō nā॑rāya॒ṇaḥ Á
bra॒hmā nā॑rāya॒ṇaḥ Á

śrīmannārāyaṇōpaniṣat

śi॒vaśca॑ nārāya॒ṇaḥ Á
śa॒kraśca॑ nārāya॒ṇaḥ Á
dyā॒vā॒pṛ॒thi॒vyau ca॑ nārāya॒ṇaḥ Á
kā॒laśca॑ nārāya॒ṇaḥ Á
di॒śaśca॑ nārāya॒ṇaḥ Á
ū॒rdhvaśca॑ nārāya॒ṇaḥ Á
a॒dhaśca॑ nārāya॒ṇaḥ Á
a॒nta॒rba॒hiśca॑ nārāya॒ṇaḥ Á
nārāyaṇa ēvē॑daġ sa॒rvam Á
yadbhū॒taṃ yacca॒ bhavyam Á
niṣkalō nirañjanō nirvikalpō nirākhyātaḥ śuddhō
dēva ēkō॑ nārāya॒ṇaḥ Á

na dvi॒tīyō’sti॒ kaści॑t Á
ya ē॑vaṃ vē॒da Á
sa viṣṇurēva bhavati sa viṣṇurē॑va bha॒vati Á Á
ōmitya॑grē vyā॒harēt Á
nama i॑ti pa॒ścāt Á
nā॒rā॒ya॒ṇāyētyu॑pari॒ṣṭāt Á
ōmi॑tyēkā॒kṣaram Á
nama iti॑ dvē a॒kṣarē Á

nā॒rā॒ya॒ṇāyēti pañcākṣarā॒ṇi Á
ētadvai nārāyaṇasyāṣṭākṣa॑raṃ pa॒dam Á
yō ha vai nārāyaṇasyāṣṭākṣaraṃ pada॑madhyē॒ti Á
anapabravassarvamā॑yurē॒ti Á
vindatē prā॑jāpa॒tyaġ rāyaspōṣa॑ṃ gaupa॒tyam Á
tatō’mṛtatvamaśnutē tatō’mṛtatvamaśnu॑ta i॒ti Á
ya ē॑vaṃ vē॒da Á Á
pratyagānandaṃ brahma puruṣaṃ praṇava॑svarū॒pam Á
akāra ukāra makā॑ra i॒ti Á
tānēkadhā samabharattadēta॑dōmi॒ti Á
yamuktvā॑ mucya॑tē yō॒gī॒ ja॒nma॒saṃsā॑raba॒ndhanāt Á
ōṃ namō nārāyaṇāyēti ma॑ntrōpā॒sakaḥ Á
vaikuṇṭhabhuvanalōka॑ṃ gami॒ṣyati Á
tadidaṃ paraṃ puṇḍarīkaṃ vi॑jñāna॒ghanam Á
tasmāttadidā॑vanmā॒tram Á
brahmaṇyō dēva॑kīpu॒trō॒ brahmaṇyō ma॑dhusū॒danōm Á
sarvabhūtasthamēka॑ṃ nārā॒yaṇam Á
kāraṇarūpamakāra pa॑rabra॒hmōm Á
ētadatharva śirō॑yō’dhī॒tē prā॒tara॑dhīyā॒nō॒
rātrikṛtaṃ pāpa॑ṃ nāśa॒yati Á

sā॒yama॑dhīyā॒nō॒ divasakṛtaṃ pāpa॑ṃ nāśa॒yati Á
mādhyandinamādityābhimukhō’dhīyā॒na॒ḥ
pañcapātakōpapātakātpramu॒cyatē Á

sarva vēda pārāyaṇa pu॑ṇyaṃ la॒bhatē Á
nārāyaṇasāyujyama॑vāpnō॒ti॒ nārāyaṇasāyujyama॑vāpnō॒ti Á
ya ē॑vaṃ vē॒da Á
ityu॑pa॒niṣa॑t Á Á

Á Á iti śrīmannārāyaṇōpaniṣat samāptam Á Á

